
আমরা বলিতে পাছে কি বেফাঁস বলি

সেই ভয়ে সারা হই।



সম্পদে ছুটে কোথা হ’তে এসে পড়,

যেন কতকাল চেনা,

তোমরা দোকানী পসারী সেকরা ডাক গো

আর আমাদের হয় দেনা।



কথায় কথায় ধরণী ভাসাও কাঁদি

আমরা যেন বা কতই না অপরাধী,

পড়িয়া যুগলচরণ ধরিয়া কাঁদি

তবুও না ফিরে চাও।



আমরা দু’টাকা জোড়ার কাপড় পরি

তোমাদের চাই সোনা দশ বিশ ভরি,

বোম্বাই বারাণসী বছর বছরই,

তবু মন ফিরে না-ও।”





আর একটি গানে বলছেন;—





“প্রথম যখন বিয়ে হ’ল, ভাবলুম বাহা বাহারে!

কি রকম যে হয়ে গেলাম, বলবো তা আর কাহারে?

শঙ্কা হ’ত পাছে প্রিয়া কখন করে অভিমান,

উর্বশীর ন্যায় পেখম তুলে হাওয়ার সঙ্গে মিশে যান।

দেখলাম পরে প্রিয়ার সঙ্গে হ’লে আরো পরিচয়,

উর্বশীর ন্যায় মোটেই প্রিয়ার উড়ে যাবার গতিক নয়!

		 এই পাতা শেষ সম্পাদিত হয়েছে ১৪:০৩টার সময়, ১২ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

